
MALAYSIA 

DEWAN NEGARA (SENATE) 
Penyata Rasmi 

Jilid V Dewan Negara Yang Kedua Penggal Yang Kelima No. 3 

Hari Ithnin, 17hb Jun, 1968 

Persidangan bermula pada pukul 10.00 pagi. 

YANG HADZIR 

Yang Berhormat Yang di-Pertua, DATO' HAJI ABDUL RAHMAN BIN MOHAMED 

YASIN, S.P.M.J., P.I.S., J.P. (Johor). 
Menteri Ta' Berjabatan, TUAN ABDUL GHAFAR BIN BABA 

(Di-lantek). 
TUAN A. ARUNASALAM, A.M.N. (Di-lantek). 
TUAN ABDUL RAHIM BIN ABDUL MANAN, A.M.N., P.J.K 

(Negeri Sembilan). 
TUAN ABDUL RAHMAN BIN AHMAD (Perlis). 

TUAN ABDUL SAMAD BIN OSMAN, P.J.K. (Di-lantek). 
TUAN HAJI AHMAD BIN HAJI ABDULLAH, A.M.N. 

(Pulau Pinang). 
TUAN HAJI AHMAD BIN HAJI ABDUL MANAP, P.P.N 

(Melaka). 
PUAN AISHA BINTI HAJI ABDUL GHANI, A.M.N. (Di-lantek). 
PUAN BIBI AISHA BINTI HAMID DON, A.M.N. (Di-lantek). 
TUAN AMALUDDIN BIN DARUS, J.P. (Kelantan). 
DATO' JOSEPH AUGUSTINE ANGIAN ANDULAG, P.D.K 

(Sabah) 
TUAN AWANG DAUD MATUSIN (Di-lantek). 

Yang Berbahagia TAN SRI DATU TUANKU BUJANG BIN TUANKU HAJI OTHMAN, 

P.S.M., O.B.E. (Sarawak). 
Yang Berhormat TUAN CHAN KEONG HON, A.M.N., S.M.S., P.J.K. (Di-lantek). 

TUAN CHAN KWONG-HON, A.M.N., S.M.S., J.P. (Selangor). 
DATO' DR CHEAH TOON LOK, D.P.M.K., D.M.K., J.M.N.. J.P. 
(Di-lantek). 
DATO' J. E. S. CRAWFORD, D.P.M.P., J.M.N., S.P.M.P , J.P. 

Dato' Kurnia Indera (Di-lantek). 
DATO' FOO SEE MOI, D.P.M.K., J.P, (Di-lantek). 
TUAN GOH CHEK KIN, P.J.K. (Trengganu). 
TUAN HOH CHEE CHEONG, A.M.N., J.P. (Pahang). 

TUAN C. D. ISMAIL, J.M.N., J.P. (Di-lantek). 
TUAN ANDREW JIKA LANDAU (Di-lantek). 
TUAN KOH KIM LENG (Melaka). 

DATO" LEE FOONG YEE, J.M.N., P.P.T., J.P. (Negeri Sembilan). 
DATO' Y. T. LEE, D.P.M.S., J.M.N., P.J.K., J.P. (Di-lantek). 

„ TUAN LIM HEE HONG, J.M.N., J.P. (Di-lantek). 
TUAN S. T. MANI, P.J.K. (Di-lantek). 

Yang Berhormat Tuan MOHAMED ADIB BIN OMAR, P J . K . (Trengganu). 
DATU PENGIRAN MOHAMED DIGADONG GALPAM, P.D.K. 

(Sabah). 
TUAN M D . HANIPAH BIN S. ALAUDIN, A.M.N., J.P. (Kedah). 

Yang Berbahagia TAN SRI HAJI MOHAMED NOAH BIN OMAR, P.M.N., S.P.MJ. 

D.P.M.B., P.I.S., J.P. (Di-lantek). 
Yang Berhormat TUAN HAJI MOHAMED SAAID BIN HAJI ABU BAKAR (Di-lantek). 

DATO,
 ATHI NAHAPPAN, D.P.M.S. (Di-lantek). 

TUAN S. P. S. NATHAN (Di-lantek). 
NIK HASSAN BIN HAJI NIK YAHYA, J.M.N. (Di-lantek). 
TOK PANGKU PANDAK HAMID BIN PUTEH JALI, P.J.K. 

(Di-lantek). 
TUAN SAIDON BIN KECHUT, A.M.N. (Di-lantek). 
DATO' SHEIKH ABU BAKAR BIN YAHYA AL-HAJ, D.P.M.J., 

P.I.S., J.P. (Johor). 
Yang Berbahagia TAN SRI G. SHELLEY, P.M.N., J.P. (Di-lantek). 
Yang Berhormat TUAN K. R. SOMASUNDRAM, A.M.N. (Kedah) 

TUAN SYED DARUS BIN SYED HASHIM, A.M.N (Perlis). 

TUAN WILLIAM TAN (Di-lantek). 
DATO' E. E . C . THURAISINGHAM, D.P.M.J., J.P. (Di-lantek). 
DATO' S. O. K. UBAIDULLA, D.P.M.S., J.M.N. (Di-lantek). 
DATO' WAN IBRAHIM BIN WAN TANJONG, J.M.N., PJ .K. , 

Orang Kay a Indera Maharaja Purba Jelai (Pahang). 
DATO' WAN MUSTAPHA BIN HAJI WAN ALI, D.J.M.K 

(Kelantan). 
WAN SULAIMAN BIN WAN TAM, PJ .K. (Di-lantek). 
TUAN YAHYA BIN HAJI AHMAD (Perak). 

YANG TIDAK HADHIR 

Yang Berhormat Menteri Ta' Berjabatan, Yang Berbahagia TAN SRI 
ONG YOKE LIN, P.M.N. (Di-lantek). 
TUAN CHEAH SENG KHIM, J.P. (Pulau Pinang). 

Yang Berbahagia TAN SRI GAN TECK YEOW, P.M.N. (Di-lantek). 
Yang Berhormat TUAN HONG KIM SUI, A.D.K. (Di-lantek). 

DATO' O. K. K. INDAN BIN KARI, P.D.K. (Di-lantek) 
TEMENGGONG OYONG LAWAI JAU, M.B.E. (Sarawak). 
RAJA RASTAM SHAHROME BIN RAJA SAID TAUPHY 

(Selangot). 
Yang Berbahagia TAN SRI T. H. TAN, P.M.N. (Di-lantek). 
Yang Berhormat TUAN YEOH KIAN TEIK (Perak). 

YANG HADHIR BERSAMA 

Yang Berhormat Menteri Keadilan, TUAN BAHAMAN BIN SAMSUDIN 

(Kuala Pilah). 
„ ' Menteri Kebajikan 'Am, Yang Berbahagia TAN SRI 

HAJI ABDUL HAMID KHAN BIN HAJI SAKHAWAT ALT KHAN, 
P.M.N., J.P. (Batang Padang). 

Yang Berhormat Menteri Kerajaan Tempatan dan Perumahan, 
TUAN KHAW KAI-BOH, PJ.K. (Ulu Selangor). 
Menteri Muda Kebudayaan, Belia dan Sokan, 
ENGKU MUHSEIN BIN ABDUL KADIR, D.P.M.T., J.M.N., PJ.K. 
(Trengganu Tengah). 
Menteri Muda Hal Ehwal Dalam Negeri, 
TUAN HAMZAH BIN DATO' ABU SAMAH, S.M.K. (Raub). 
Menteri Muda Perdagangan dan Perusahaan. 
TUAN ABDUL TAIB BIN MAHMUD (Sarawak). 

DO'A 
(Tuan Yang di-Pertua mempengerusi-

kan Meshuarat) 

PEMASHHORAN2 OLEH 
TUAN YANG DI-PERTUA 

JAWAPAN DARIPADA D.Y.M.M. 
SERI PADUKA BAGINDA YANG 
DI-PERTUAN AGONG TERHADAP 

UCHAPAN TERIMA KASEH 

Tuan Yang di-Pertua: Ahli2 Yang 
Berhormat, saya telah menerima satu 
Perutusan daripada Dull Yang Maria 
Mulia Seri Paduka Baginda Yang 
di-Pertuan Agong dan akan saya 
bachakan sekarang: 

"QAULUHUL-HAQ 

Warakatul-ikhlas walmuhibbah ia-itu 
daripada Beta Tuanku Ismail Nasiruddin 
Shah ibni Al-marhum Sultan Zainal 
Abidin, Yang di-Pertuan Agong Malaysia. 

Mudah2an barang di-wathalkan oleh 
Rabul-alamin ka-Majlis Yang Berhormat 
Dato' Haji Abdul Rahman bin Mohd. 
Yassin, D.K., S.P.M.J., P.I.S., J.P., Yang di-
Pertua Dewan Negara Malaysia, yang ada 
beristirihatulkhir pada masa ini di-bandar 
Kuala Lumpur, dengan beberapa selamat 
dan kesejahteraan-nya. 

Waba'adah ahwal Beta sangat2 suka-
chita menerima warkah Dato' bertarikh 
lOhb Jun tahun 1968 kerana menyampai-
kan ketetapan uchapan terima kaseh 
Majlis Dewan Negara Malaysia, kerana 
Titah Uchapan Beta pada masa membuka 
Penggal Yang Kelima Parlimen Yang 
Kedua. Beta meminta kelapangan Dato ' 
apa-lah juga kira-nya Dato' dapat 
menyampaikan terima kaseh Beta kapada 
sakalian Ahli2 Majlis Dewan Negara 
Malaysia kerana membuat ketetapan yang 
tersebut dan jua perasaan yang tulus-ikhlas 
yang telah di-tunjokkan kapada Beta itu 
akan di-kandongkan di-dalam ingatan 
Beta sa-lama2-nya. 

Demikian-lah sahaja Beta ma'alumkan 
di-sudahi dengan salam jua ada-nya. 

Termaktub pada 12hb Jun tahun 1968." 

PERUTUSAN DARIPADA DEWAN 
RA'AYAT 

Tuan Yang di-Pertua: Ahli2 Yang 
Berhormat, saya telah terima satu 
Perutusan daripada Dewan Ra'ayat. 
Sekarang saya menjemput Setia-usaha 
Dewan Negara membachakan Per­
utusan itu. 

{Setia-usaha Dewan Negara membacha­
kan Perutusan) 

"Kuala Lumpur 14hb Jun, 1968. 

Tuan Yang di-Pertua, 

Dewan Ra'ayat telah meluluskan 
Rang Undang2 yang berikut: 

(1) bagi menggunakan wang daripada 
Kumpulan Wang Yang Di-Satukan 
untok perbelanjaan tambahan bagi 
perkhidmatan tahun 1968 dan bagi 
memperuntokkan wang itu bagi 
maksud2 yang tertentu. 

(2) to amend the Education Act, 1961. 

(3) to amend the Control of Rent Act, 
1968. 

(4) to make provision for enabling the 
Sabah Ports Authority to carry out its 
statutory functions of providing, 
maintaining and managing efficient 
port services and facilities in Sabah, 
and for that purpose to confer upon 
the Authority all necessary protection 
and powers in relation to matters 
about which Parliament, but not the 
Legislature of the State of Sabah, has 
power to make laws. 

(5) bagi menubohkan Perbadanan Padang 
Golf Subang dan untok membuat per-
untokan bagi perkara2 yang berkaitan 
dengan-nya. 

(6) bagi melepaskan tanggongan Kerajaan 
Persekutuan dan pegawai2-nya yang 
tertentu berkenaan dengan duti impot 
yang tertentu yang di-kenakan dan 
yang di-pungut dalam Negeri Pulau 
Pinang dalam tempoh mulai dari pukul 
empat petang pada 18 haribulan 
Januari, 1968, hingga 13 haribulan 
Jun, 1968, 

dan menyerahkan-nya kapada Dewan 
Negara bagi di-persetujukan. 

(t. t.) Yang di-Pertua, 
Dewan Ra'ayat" 

URUSAN MESHUARAT 
Menteri Ta' Berjabatan (Tuan Abdul 

Ghafar bin Baba): Tuan Yang di-
Pertua, saya memohon memberitahu 
bahawa saya akan menchadangkan 
supaya Rang Undang2 yang berikut ini 
di-bachakan kali yang kedua dan 
ketiga-nya di-Meshuarat Dewan Negara 
sekarang ini. 

(1) The Supplementary Supply (1968) 
Bill. 

(2) The Customs Duties (Penang) 
(Indemnity) Bill. 

(3) The Sabah Ports Authority 
(Consequential Provisions) Bill. 

(4) The Education (Amendment) 
Bill. 

(5) The Control of Rent (Amend­
ment) Bill. 

(6) The Subang Golf Course Cor­
poration Bill. 

JAWAPAN2 MULUT BAGI 
PERTANYAAN2 

BANK2 PERDAGANGAN 
DI-MALAYSIA BARAT—BUNGA 

DI-ATAS PINJAMAN DAN 
SIMPANAN TETAP 

1. Tuan Lim Hee Hong bertanya 
kapada Menteri Kewangan ada-kah 
dia sedar bahawa semua bank2 

perdagangan dalam Malaysia Barat 
mengenakan faedah lebeh daripada 
10% sa-tahun kapada kira2 pinjaman 
dan overdraft sedangkan kadar faedah 
bank2 perdagangan yang di-beri kapada 
penyimpan2 simpanan tetap hanya 
sa-banyak 5% ka-6% sa-tahun sahaja. 

Menteri Ta' Berjabatan (Tuan Abdul 
Ghafar bin Baba): Tuan Yang di-
Pertua, saya tidak sedar bahawa 
semua Bank2 di-Malaysia Barat menge­
nakan bunga lebeh dari 10% sa-tahun 
pada pinjaman dan overdraft mereka. 
Kadar bunga yang terendah sa-kali 
yang di-tetap oleh peratoran2 Persatuan 
Bank2 di-Malaysia pada masa ini ia-lah 
8 1 sa-tahun manakala kadar istimewa 

yang di-kenakan kapada pinjaman dan 
pendahuluan kapada Kerajaan dan 
Lembaga2 'Awam pendahuluan ber-
sandarkan saham2 Kerajaan dan 
Perbendaharaan dan hasil2 Pertanian 
pada masa ini ia-lah 7%. Sa-benar-nya 
kadar pukul rata yang di-kenakan oleh 
Bank2 bagi pinjaman dan pendahuluan 
di-Malaysia pada hujong tahun 1967 
ia-lah 9.2% sa-tahun dan ini-lah 
menunjokkan bahawa sa-tengah2 pin­
jaman di-kenakan kadar bunga lebeh 
rendah dari 9.2% sa-tahun. Mungkin 
sa-banyak kadar sa-rendah 8% sa-
tahun yang di-tetapkan manakala 
pinjaman2 lain di-kenakan kadar bunga 
lebeh dari 9.2% sa-tahun. Saya ingin 
menerangkan bahawa kadar bunga-nya 
di-kenakan oleh mana2 Bank kapada 
pelanggan2-nya bergantong kapada 
nilai credit pelanggan itu dan tentu-lah 
Bank akan mengenakan lebeh tinggi 
kadar bunga bagi perniagaan yang 
lebeh membimbangkan. Saya sedar 
bahawa Bank di-Malaysia membayar 
kadar bunga antara 5% dan 6% 
sa-tahun bagi simpanan bermasa. 
Sa-benar-nya mengikut peratoran Per­
satuan Bank di-Malaysia kadar 
tertinggi bunga pada masa ini yang 
di-benarkan Bank2 membayar bagi 
simpanan bermasa ia-lah 51/2% sa-tahun 
bagi simpanan sa-lama 3 bulan, 5.34% 
sa-tahun bagi simpanan sa-lama 6 
bulan dan 6% sa-tahun bagi simpanan 
sa-lama 9 hingga 12 bulan. 

Tuan Abdul Samad bin Osman: 
Jawapan Tuan Menteri tadi, dia kata 
dia tidak sedar bahawa ada Bank2 

yang mengambil overdraft sa-banyak 
10% ka-atas. Sa-kira-nya jikalau ada 
sa-benar-nya yang Bank2 itu meng­
ambil faedah lebeh 10% ka-atas, 
apa-kah langkah yang Kerajaan akan 
mengambil terhadap Bank2 itu? 

Tuan Abdul Ghafar bin Baba: Tidak 
ada apa pun langkah yang akan 
di-ambil. Terpulang-lah kapada orang 
yang hendak meminjam sama ada 
mahu terima pinjaman itu atau tidak 
sebab tidak ada peratoran yang di-buat 
di-antara Bank2 tentang menetapkan 
maximum interest yang di-kenakan. 
Chuma yang ada di-tetapkan ia-lah 
minimum ia-itu sa-banyak 8%. 


